
GOUVÈNÈ CUOMO ANONSE PLIS PASE 32 MILYON DOLA NAN FINANSMAN 
SIBVANSYON LETA POU AMELYORE KOMINIKASYON NAN KA IJANS  

NAN SÈT KONTE  
  

Finansman Leta pou Ede Konte yo Amelyore Enfrastrikti Kominikasyon yo epi 
Ranfòse Operasyon Sekirite Piblik yo  

  
Li Ajoute sou 55 Milyon Dola nan Envestisman Anvan yo pou Amelyore 
Kominikasyon Ijans Atravè Eta a epi Sipòte Deplwaman Sèvis Ijans yo  

  
  

Gouvènè Andrew M. Cuomo te anonse jodi a ke yo te bay plis pase 32 milyon dola nan 
sibvansyon finansman bay sèt konte pou amelyore kominikasyon ijans yo. Finansman 
sa a pral ede konte yo ranfòse enfrastrikti kominikasyon yo ki enpòtan anpil pandan 
sitiyasyon ijans yo epi ranfòse operasyon sekirite piblik yo. Sa gen ladan yon varyete 
pwojè ki klase ant konstwiksyon nouvo antèn radyo yo pou ranfòse epi modènize 
enfrastrikti aktyèl yo. Sibvansyon ki sible sa yo se jis dènye prim ki vize asiste 
gouvènman konte ak sa lokal yo nan amelyore kapasite kominikasyon ijans krisyal yo.  
  
“Nan sitiyasyon ijans yo, li krisyal pou ke premye sekouris yo gen resous ke yo bezwen 
pou ka rapidman epi yon fason efikas pote repons pou demand asistans yo”, Gouvènè 
Cuomo te deklare. “Finansman sa a pral pèmèt konte yo kontinye modènize epi 
amelyore sistèm kominikasyon ijans yo epi nan pwosesis lan kreye yon New York ki pi 
djanm, pi sekirize pou tout moun.”  
  
“Sèvis kominikasyon ijans yo vital pou asire sekirite ak byennèt moun New York yo”, 
Gouvènè Adjwen an Kathy Hochul te deklare. “Finansman sa a pral ede konte rejyon 
Nò yo modènize kominikasyon yo ak enfrastrikti ak operasyon deplwaman yo pou 
ogmante sekirite piblik epi ranfòse kalite lavi global. Nou ap asire ke kominote yo gen 
sipò ak teknoloji ke yo bezwen pou ka amelyore kominikasyon ijans yo epi fonksyone 
yon fason ki efikas.”  
  
Konte nou pral site la yo te resevwa finansman atravè Pwogram Sibvansyon Ki Sible 
pou Kominikasyon Entèwoperab yo Atravè Eta a an 2018 (2018 Statewide 
Interoperable Communications Targeted Grant Program):  
  

• Konte Clinton pral resevwa 2,334,697 dola pou konstwi divès nouvo antèn 
kominikasyon yo, ajoute nouvo chèn radyo yo pou ranfòse kominikasyon ant 



 

 

divès jiridiksyon ak ajans, epi tou modènize sant kominikasyon 911 konte a yo ak 
nouvo ekipman pou amelyore siveyans chèn kominikasyon milti-jiridiksyonèl sa 
yo.  
  

• Konte Hamilton pral resevwa 6,000,000 dola pou ajoute sis nouvo espas pou 
antèn kominikasyon yo epi modènize twa lòt, epi tou ajoute nouvo chèn radyo yo 
pou ranfòse kominikasyon ant divès jiridiksyon ak ajans.  
  

• Konte Herkimer pral resevwa 2,308,567 dola pou konstwi yon nouvo espas 
pou antèn epi modènize divès antèn aktyèl pou amelyore rezistans fas a 
kondisyon metewo yo epi enstale ekipman kominikasyon adisyonèl. Konte an 
pral ajoute tou nouvo chanèl radyo pou ranfòse kominikasyon ant divès 
jiridiksyon ak ajans.  
  

• Konte Jefferson pral resevwa 4,100,000 dola pou mete sou pye yon sistèm 
modèn ki ap konekte tout espas radyo yo nan konte a epi ajoute nouvo chèn 
radyo yo pou ranfòse kominikasyon ant divès jiridiksyon ak ajans.  
 

• Konte Niagara pral resevwa 6,000,000 dola pou konstwi divès nouvo antèn 
kominikasyon yo epi modènize konektivite ant antèn sa yo. Konte an pral ajoute 
tou nouvo chanèl radyo pou ranfòse kominikasyon ant divès jiridiksyon ak ajans.  
  

• Konte Orleans pral resevwa 5,897,141 dola pou amelyore sistèm radyo apati 
ajou nouvo antèn kominikasyon yo, teknoloji pou konekte sistèm radyo ki separe 
yo, ak nouvo chèn radyo yo pou ranfòse kominikasyon ant divès jiridiksyon ak 
ajans.  
  

• Konte Schenectady pral resevwa 6,000,000 dola pou elaji sistèm 
kominikasyon radyo li an ak nouvo espas pou antèn yo epi konekte nan yon 
sistèm radyo konte ki a kote a, ki ap efektivman elaji de sistèm konte yo depase 
fwontyè konte yo.  

  
Komisè Divizyon Sekirite Teritwa ak Sèvis pou Ijans Eta New York lan (New York 
State Division of Homeland Security and Emergency Services), Roger L. Parrino, 
Sr., te di, “Pwogram sibvansyon ki sible a ap ede konte yo kòmanse ak pwojè kapital yo 
pou amelyore enfrastrikti kominikasyon yo. Amelyorasyon sa yo pral ede asire ke tout 
premye sekouris yo pral kapab kominike youn ak lòt pandan yon ka ijans”.  
  
Sibvansyon Kominikasyon Entèfonksyònman Eta a  
An Oktòb, Gouvènè Cuomo te bay 45 milyon dola nan finansman sibvansyon leta bay 
57 konte ak Vil New York pou amelyore kominikasyon ijans atravè eta a. Sibvansyon an 
te bay plis pase 450 milyon dola an sèt faz bay 57 konte ak Vil New York depi 2010. 
Pwogram nan pèmèt konte yo fè amelyorasyon vital nan fason premye sekouris yo ka 
kominike antre yo e avèk diferan rejyon nan eta a, gras a sistèm radyo mobil ki sou 
teren yo. Sa gen ladan elaji kouvèti radyo yo apati enstalasyon nouvo ekipman nan poto 
ak sit antèn yo, mete sou pye Pwochèn Jenerasyon teknoloji ak nòm 911 yo, apati 
etablisman chèn kominikasyon ant sistèm radyo sekirite piblik yo, konsolide sant 
deplwaman sèvis ijans yo, soutni operasyon sant deplwaman sekirite piblik yo, epi 
deplwaye nouvèl teknoloji ki ap ede konte yo relye sistèm yo ansanm. An plis, 

https://www.governor.ny.gov/news/governor-cuomo-announces-45-million-state-grant-funding-improve-emergency-communications


 

 

finansman sa a ap sipòte fòmasyon ak egzèsis pou fè pwomosyon kominikasyon entè-
rejyonal ki efikas, kowoperasyon ak preparasyon premye sekouris global yo.  
  
Sibvansyon pou Operasyon nan Pwen Repons Sekirite Piblik yo  
Nan mwa Dawout, Gouvènè Cuomo te bay 10 milyon dola nan sibvansyon bay lokalite 
yo toupatou nan eta a pou sipòte operasyon entèvansyon ijans yo. Finansman sa a pral 
pèmèt minisipalite ki nan 57 konte ak Vil New York fè amelyorasyon nan operasyon 
deplwaman repons ak sèvis ijans 911 yo. Fon sa yo ap non sèlman ede operatè konte 
yo konpanse depans chak jou yo, men tou yo ka favorize modènizasyon nan teknoloji 
pou resevwa apèl ak pou deplwaman yo apati envestisman nan nouvèl sèvis tankou 
mesaj tèks yo, kominikasyon done, ak lokalizasyon jeyografik amelyore pou repons 
ijans. Depi apre lansman pwogram nan an 2010, konte yo te itilize finansman an pou 
modènizasyon yo, ki gen ladan mete sou pye sèvis tèks pou 911 yo. Jodi a, 48 pousan 
nan tout konte atravè eta yo ap ofri sèvis tèks pou 911 yo, jiska 40 pousan ane pase. 
  
Enfòmasyon sou Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis pou Ijans yo ofri direksyon, kowòdonasyon ak 
soutyen nan efò y ap fè pou anpeche, pwoteje kont, prepare pou, reponn a, epi rekipere 
apre atak teworis, katastwòf natirèl, menas, ensandi ak lòt ijans. Pou plis enfòmasyon, 
ale sou paj Facebook, swiv @NYSDHSES sou Twitter, oswa ale sou dhses.ny.gov.  

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

 

ANILE ENSKRIPSYON OU 

 

https://www.governor.ny.gov/news/governor-cuomo-announces-10-million-grant-support-emergency-services-dispatching-0
http://www.dhses.ny.gov/
https://www.facebook.com/NYSDHSES
https://twitter.com/NYSDHSES
http://www.dhses.ny.gov/
http://www.governor.ny.gov/
mailto:press.office@exec.ny.gov
https://it.cwnls.com/app/itpage.nsf/unsubscribe.xsp?action=unsubscribe&id=1100PRES35FBD074E56881728525835300566DF500000000000000000000000000000000

